
BASHKIA ROSKOVEC
Udhëzues për aplikantët
Qëllimi i këtij udhëzuesi është që të ofrojë këshilla të qarta dhe koncize për të gjithë kandidatët potencial, si dhe për subjektet e interesuara në procesin e dorëzimit të propozim projekteve sipas thirrjes publike për organizatat e shoqërisë civile. 

1. Përshkrimi i bashkisë Roskovec

Bashkia  e Roskovecit është pjesë e Qarkut Fier dhe ka sipërfaqe prej 118.01 km², me qendër në Roskovec. Ajo kufizohet në veri me Bashkinë e Lushnjes, në lindje të Bashkisë Ura Vajgurore, në juglindje të Bashkisë Berat, në perëndim të Bashkisë Patos dhe Fier, dhe në jug nga Bashkia Mallakastra.

Kjo bashki përbëhet nga 4 njësi administrative, të cilat janë: Roskoveci, Strumi, Kumani dhe Kurjan. 
Të dhëna të përgjithshme dhe kontaktet: 
Vendi: Roskovec
Popullsia:  32.163 
Zona 118.01 km2 
E-mail info@bashkiaroskovec.gov.al
Nr.tel & Fax 0035538780241 (+355) 038780241
Vizioni 
Sigurimi i ekuilibrit të barazisë sociale, integritetit të mjedisit dhe zhvillimit progresiv ekonomik në komunitet.

Misioni 
Bashkia Roskovec synon të krijojë një mjedis institucional, ekonomik dhe social për zhvillimin e qëndrueshëm të territorit. 
Prioritetet

Në kuadrin e reformës së re territoriale, bashkia e Roskovecit ka identifikuar fushat prioritare si më poshtë: 
1. Zhvillimi Ekonomik 
2. Zhvillimi i Turizmit 
3. Zhvillimi i bujqësisë 
4. Mbrojtja e mjedisit 
5. Mirëqenia sociale
1. Synimi i përgjithshëm i thirrjes publike 
Qëllimi i dorëzimit të projekt-propozimeve për thirrjen publike është të ndihmojë në forcimin e rolit të gruas dhe përfshirjen e saj në fushën e biznesit. Fuqizmi ekonomik i gruas dhe sidomos i grave sipermarrëse është një prioritet për bashkinë Roskovec. Fushat me interes të posaçëm nën këtë thirrje janë: buqësia, agrobiznesi, industria e ushqimit, artizanati, zejtaria, trashëgimia historike dhe kultura, etj.
Qëllimi specifik i kësaj thirrje është të mbështes gratë sipermarrëse të cilat kanë një biznes ose kanë një ide biznesi që duan ta realizojnë. Kjo thirrje i drejtohet të gjitha grave banore të bashkisë Roskovec. 

Bashkia Roskovec fton të gjitha gjitha gratë/ bizneset e drejtuara nga to të interesuara në Roskovec që të paraqesin projekt-propozime që janë në përputhje me prioritetet e përcaktuara më poshtë:

1. Hapjen e bizneseve të reja nga gratë.

2. Zhvillimi i nje biznesi ekzitues që drejtohet nga gratë.

Fondet do t’u ndahen atyre individëve/bizneseve, projektet e të cilave  janë në përputhje me një nga prioriteteve të Bashkisë dhe që përmbushin kriteret e cilësisë dhe kushtet e tjera të kësaj thirrjeje publike. 
2. Fondet (grantet) që janë në dispozicion për projekte 
Vlera e granteve që ndahen si pjesë e kësaj thirrjeje publike duhet të jetë në mes të shumave minimale dhe maksimale si më poshtë:

· shuma minimale:     100.000 Lek 
· shuma maksimale:   300.000 Lek 
Gratë/bizneset e regjistruara mund të dorëzojnë më shumë se një projekt propozim nëse ato do të jenë në bashkëpunim.
Grantet e alokuara në këtë thirrje publike mund të mbulojnë shpenzimet e personelit deri 30% të shumës së kërkuar. Ndërsa, pjesa tjetër prej 70% të fondeve, duhet të përfshijnë shpenzime administrative për aktivitete programore të projektit. 
Bashkia ka të drejtën për të mos ndarë të gjitha fondet në dispozicion nëse projekt-propozimet që nuk i përmbushin kriteret e kërkuara. 
3. Informacion i përgjithshëm rreth thirrjes për projekt propozime 
Paketa e aplikimit duhet të përmbajë:

I. Dokumentet kryesore: 

· Projekt propozimin (në formatin Word - Shtojca 7)
II. Dokumentet shtesë janë pjesë shumë e rëndësishme e aplikimit të projektit dhe duhet të dorëzohen të kompletuara me qëllim që projekt-propozimi të merret parasysh. Dokumentet shtesë përfshijnë: 
· Fotokopje të NIPT-it të biznesit në rast se aplikanti është biznes. Fotokopje të kartës së identitetit të personit që përfaqëson biznesin. 
· Fotokopje të ekstraktit të QKR që vërteton se biznesi është aktiv.

· Vërtetim nga organet tatimore që subjekti nuk ka detyrime tatimore deri në momentin e aplikimit. 

· Fotokopje të kartës së identititeti të individit aplikues në rast se nuk është biznes.

· Formulari i të dhënave bankare të individit/biznesit (Shtojca 12),

· Fotokopje e bilancit për vitin ushtrimor 2017
· Lista e kontrollit të plotësuar Kontrolluese (Shtojca 14).
Në rast se projekti aprovohet, individi/biznesi do duhet të dorëzojnë dokumentet origjinale.

4. Kush mund të aplikojë?

Pjesëmarrja në këtë thirrje publike është e hapur dhe e barabartë për 
· Gratë që janë zyrtarisht të regjistruara në bashkinë Roskovec 

· Bizneset/subjektet  që kryejnë aktivitetin në Roskovec dhe që drejtohen nga gra. 

Kandidatët do të përjashtohen nga pjesëmarrja në thirrje apo nga ndarja e granteve nëse në kohën e dorëzimit të projekt propozimeve:

(a) janë subjekt i ndonjë konfliktit të interesit të lidhur me Bashkinë Roskovec. Punonjës të bashkise Roskovec janë të përjashtuar nga kjo thirrje. 
(b) janë fajtorë për dhënien e informacionit të rremë një palë kontraktuese të autorizuar, që kërkohet si parakusht për pjesëmarrje në thirrjen për dorëzimin e projekt-propozimeve ose nëse nuk dorëzojnë informacionin e kërkuar;
(c) janë përpjekur të sigurojnë informacion konfidencial, të ushtrojnë ndikim mbi Komisionin e Vlerësimit ose mbi një palë të autorizuar kontraktuale gjatë procesit të vlerësimit të projekt-propozimit.
(d) Biznese të cilat janë në proçes falimentimi ose në proçese gjyqësore.
5. Partneritetet dhe legjitimiteti i partnerit
Aplikantët mund të aplikojnë në mënyrë individuale ose në partnerit me individe/biznese të tjera.
Organizatat dhe/ose institucionet partnere 

Partnerë të projektit mund të jenë gra të regjistruara në bashkinë Roskovec ose biznese që kryejnë aktivitetin në këtë bashki dhe që drejtohen nga gra. Partnerët e individit ose biznesit kandidat marrin pjesë në planifikimin dhe zbatimin e projektit, dhe shpenzimet u nënshtrohen rregullave të njëjta si ato të bëra nga vetë kandidatin. Nëse aplikojnë në partneritet individi/biznesi aplikues do të jetë pala kontraktuese (përfituese) dhe do t’i marrë të gjitha përgjegjësitë ligjore dhe financiare për zbatimin e projektit. Deklarata e Partneritetit duhet të plotësohet në mënyrë korrekte dhe duhet të dorëzohet së bashku me dokumentet e tjera të aplikacionit. 
Bashkëpunëtorët
Organizatat dhe/apo institucionet tjera (p.sh. shkollat, kopshtet e fëmijëve, muzetë, etj) mund të përfshihen në projekt. Organizatat e tilla – bashkëpunëtorët kanë rol të rëndësishëm në zbatimin e aktiviteteve, mirëpo nuk mund të marrin grante. 
6. Prioritet e përcaktuara 
Në mënyrë që projektet të jenë të pranueshme për këtë thirrje, ato duhet të jenë në përputhje me prioritet dhe strategjitë zhvillimore të Bashkisë Roskovec. Prioritet e përcaktuara janë reflektim i diskutimeve publike të herë pas hershmë me qytetarë dhe OShC-të. 
Projekt propozimi duhet të përfshijë një nga prioritete të përcaktuara për Bashkinë Roskovec:
1. Hapjen e bizneseve të reja nga gratë.

2. Zhvillimi i nje biznesi ekzitues që drejtohet nga gratë.
7.  Kohëzgjatja 

Kohëzgjatja e projektit mund të jetë prej 4 deri në 8 muaj, dhe projektet duhet të zbatohen gjatë periudhës Dhjetor/ 2018 dhe Korrik/ 2019. 
Vendi i zbatimit
Projektet duhet të zbatohen ekskluzivisht në territorin e Bashkisë Roskovec.
Aktivitetet në vijim nuk rekomandohen për ndarjen e granteve: 

· Sponzorizimet individuale për pjesëmarrje në seminare, trajnime, konferenca, kongrese; 

· Bursat individuale për studime apo kurse trajnimi;  

· Projektet që mbështesin partitë politike; 

· Ndarjen e granteve për pala të treta; 
· Përfshirja në buxhet e shlyerjes së detyrimeve të mëparshme financiare të biznesit.

8. Kur dhe ku të merret dhe të dorëzohet materiali i aplikacionit 
Dokumentacioni për thirrjen publike për Bashkinë Roskovec mund të tërhiqet prej 19/10/2018 deri në 12/11/2018 duke e dërguar një kërkesë me emrin e organizatës së interesuar në e-mail adresën: info@bashkiaroskovec.gov.al apo personalisht, në adresën: 

Bashkia Roskovec
Informacioni përkatës si dhe një version elektronik i të gjithë paketës së aplikimit mund të merret edhe nga faqja e internetit: www.bashkiaroskovec.gov.al
Aplikimet e plotësuara me të gjithë dokumentacionin, duhet të dorëzohen në dy (2) kopje të shtypura përmes postës zyrtare apo personalisht, të vendosura në një zarf të vulosur që i referohet thirrjes publike, gjatë ditëve të punës (prej të hënës deri të premten), nga ora 08:00 deri në ora 16:00, në adresën:                Bashkia Roskovec
Afati për dorëzimin e aplikimeve është 16/11/2018 në ora 16:00. Aplikimet që arrijnë me vonesë pas afatit të specifikuar do të merren parasysh vetëm nëse vula postare tregon se ato janë dërguar para afatit zyrtar.  Aplikimet e dërguara në mënyra tjera (p.sh. me faks apo e-mail) ose që janë dërguar në adresa tjera nuk do të merren parasysh. Në pjesën e jashtme të zarfit duhet të jenë shkruar emri i thirrjes publike për projekt-propozime, emri i plotë dhe adresa e aplikantit, emri i plotë i projektit dhe fjalët: “Të mos hapet përpara hapjes zyrtare”. 
Bashkia do të regjistrojë çdo aplikim të marrë në dorëzim dhe do të lëshojë vërtetimin përkatës (datën dhe orën e pranimit të projekt-propozimit). 
9. Informacion tjetër
Bashkia Roskovec do të organizojë takime informuese (“ditë të hapura”) rreth thirrjes publike me më 01/11/2018. Në këto takime, grate/bizneset e interesuara do të njoftohen në detaje rreth thirrjes publike, mënyrës së aplikimit, kriteret, etj. 
Në rast se kërkohen informata dhe sqarime shtesë, gratë dhe bizneset e interesuara mund të dërgojnë kërkesa dhe pyetje me referencë për Thirrjen Publike në e-mail adresën: info@bashkiaroskovec.gov.al. Kërkesat mund të dërgohen deri me 05/11/2018 dhe përgjigjet në pyetjet e parashtruara do të dërgohen me shkrim brenda 3 ditëve pas pranimit të kërkesës. 

10. Vlerësimi dhe përzgjedhja e projekt-propozimeve 
Aplikimet do të shqyrtohen dhe vlerësohen nga Komisioni i Vlerësimit, i cili nga përfaqësuesit e Bashkisë Roskovec , përfaqësuesit e Sektori i Tatim Taksave Fier, përfaqësues nga shoqëria civile/biznesi. Aplikimet do të vlerësohen në bazë të: 

(1)
Kushtet administrative:
· Aplikimi është i kompletuar 
· Dokumentacioni është dorëzuar në 2 kopje të shtypura 
(2) Kushtet që kanë të bëjnë me grate/bizneset aplikuese, partnerët dhe aktivitetet:
· Konfirmimi se individi/subjekti aplikues (se bashku me parnterët dhe bashkëpunëtorët, nëse ka) dhe aktivitetet i përmbushin kushtet e specifikuara në kapitujt 5, 6, 7, 8 si më sipër. 

(3)
Vlerësimi i cilësisë së projektit dhe vlerësimi financiar: 

Vlerësimi i cilësisë së projektit, përfshirë edhe buxhetin e propozuar, do të bëhet në përputhje me kriteret e specifikuara në Tabelën Vlerësuese që është pjesë përbërëse e këtij dokumenti. Ka dy lloje të kritereve vlerësuese: kriteret përzgjedhëse dhe kriteret për ndarjen e fondit. 

Qëllimi i kritereve përzgjedhëse është që të vlerësoheni idetë e biznesit dhe zhvillimit të tij, kapacitetet profesionale,  financiare dhe operative, me qëllim që të sigurohet se aplikanti/aplikantët : 

· Kanë një ide biznes ose zhvillimi të tij inovatore, praktike dhe të qëndrueshme

· Kanë fonde të qëndrueshme apo burime të tjera për aktivitetet e tyre të rregullta gjatë tërë periudhës së zbatimit të projektit; 

· Posedojnë kapacitete profesionale dhe kualifikimet e nevojshme për zbatimin e suksesshëm të projektit. Kjo vlen edhe sa i përket partnerëve e aplikuesve. 
Kriteret për ndarjen e fondeve sigurojnë se cilësia e projekteve të dorëzuara është vlerësuar në bazë të prioriteteve të përcaktuara. Kriteret i referohen rëndësisë së projekteve të propozuara, përputhshmërisë së projektit me qëllimin e thirrjes publike dhe prioritet e përcaktuara, cilësisë së projektit, rezultateve të pritura, qëndrueshmërisë së projektit dhe efikasitetit buxhetor të fondeve të kërkuara. 
Sistemi i vlerësimit:

Kriteret e vlerësimit ndahen në seksione dhe nën-seksione: Secili nën-seksion duhet të vlerësohet me pikët e caktuara nga 1 në 5, në këtë mënyrë: 1= shumë keq; 2= keq; 3= pranueshëm; 4= mirë; 5= shumë mirë. Secili anëtarë i komisionit plotëson një tabelë individuale vlerësuese dhe të gjithë anëtarët e nënshkruajnë tabelën vlerësuese përmbledhëse për secilin projekt propozim. Radhitja e projekt propozimeve bëhet në atë mënyrë ku projekt propozimi i radhitur si i pari është ai i cili ka fituar numrin më të lartë të pikëve, i pasuar nga projekt propozimi me numër më të ulët të pikëve të fituara, deri tek projekt propozimi me numrin më të ulët të pikëve. 
Tabela e vlerësimit 
	Seksioni
	Pikët maksimale
	Pikët mesatare

	1. Kapacitetet  profesionale, financiare dhe operative
	10
	

	1.1 A kanë aplikanti dhe partnerët kapacitete të mjaftueshme profesionale? (njohuri specifike në fushën relevante)
	 5
	

	1.2. A kanë aplikanti dhe partnerët kapacitete të mjaftueshme menaxhuese?

(përfshirë personelin, pajisjet dhe kapacitetet për menaxhim financiar)?
	  5
	

	2. Relevanca
	  25
	

	2.1. Sa relevant është projekti krahasuar me synimin e thirrjes publike?
	  5
	

	2.2 A janë palët e interesuara të përcaktuara qartë dhe të përzgjedhura me saktësi?
	  5
	

	2.3 A është projekt propozimi një zgjidhje konkrete për zhvillimni e nje biznes ideje ose fuqizimin e nje biznesi ekzistues?
	  5
	

	2.4 A përfshin projekti vlerë të shtuar, si qasje inovative dhe modele të praktikës së mirë?
	  5
	

	2.5 A bën projekti advokim për një qasje të bazuar tek të drejtat dhe a ka ndikim pozitiv tek grupet e pafavorizuara? (Fuqizimit  dhe mbështëtja e grave, mbrojtja e mjedisit, gjithëpërfshija e grave nga komunitete të ndryshmë, fokus te gratë me mundësi të pakta, etj.)
	  5
	

	3. Metodologjia
	 15
	

	3.1 A përshtaten plani i aktiviteteve dhe aktivitetet e propozuara në mënyrë logjike dhe praktike me qëllimet dhe rezultatet e pritshme?
	 5
	

	3.2 A është i kënaqshëm niveli i përfshirjes së partnerëve në zbatimin e projektit?  (Nëse ka parnterë)
	 5
	

	3.4 A janë përfshirë në projekt tregues objektivisht të matshëm?
	 5
	

	4. Qëndrueshmëria
	 15
	

	4.1 A do të ketë mundësi biznesi i ri ose zhvillimi i një biznesi ekzistues të jetë produktiv pas përfundimit të këtij projekti? 
	5
	

	4.2 A janë rezultatet e pritshme të veprimtarive të sugjeruara të qëndrueshme nga ana institucionale? 
	5
	

	4.3 A ka mundësi që rezultatet/arritjet e pritshme afatgjata do të ndikojnë në kushtet ekonomike lokale dhe/ose cilësinë e jetës në zonën e synuar?
	5
	

	5. Buxheti dhe efikasiteti i kostos
	 15
	

	5.1 A është i kënaqshëm raporti ndërmjet shpenzimeve të parashikuara dhe rezultateve të pritshme?
	5
	

	5.2 A është kostoja e sugjeruar e nevojshme për zbatimin e projektit?
	5
	

	5.3 Buxheti

· a është buxheti i qartë dhe a përfshin edhe pjesën përshkruese? (përfshirë shpjegimet për pajisjet teknike)

· a përmbushet parimi që kostoja administrative dhe e personelit nuk mund të jetë mbi 30 për qind e buxhetit total?
	5
	

	Pikët totale maksimale
	80
	


Njoftimi rreth vendimit 
Në çdo rast, nëse projekt-propozimet e tyre miratohen për financim apo jo, të gjithë aplikantëve u njoftohet me shkrim vendimi për projekt-propozimin e tyre brenda 30 ditësh nga mbyllja e thirrjes publike. Rezultatet shpallen në faqen e internetit të Bashkisë Roskovec si dhe në tabelën e njoftimeve të komunës. 
Vendimi për refuzimin e projekt-propozimit apo për mos dhënie fondesh merret nëse: 
· Aplikuesi/partner të saj, nuk i përmbushin kushtet e thirrjes publike;
· Aktivitetet e projektit janë të papranueshme (p.sh. aktivitetet e propozuara tejkalojnë fushë-veprimin e thirrje publike për projekt propozime, kohëzgjatja e parashikuar e projektit tejkalon kohën maksimale të lejuar, shuma e kërkuar e fondeve tejkalon shumën e lejuar maksimale, dhe/apo shuma e kërkuar e fondeve është më e vogël se minimum i lejuar, etj); 
· Projekt propozimi nuk ka qenë relevant mjaftueshëm; kapacitetet financiare dhe operative të organizatës aplikuese nuk janë të mjaftueshme, apo projektet e përzgjedhura për financim nuk kanë qenë superior në këto fusha; 

· Cilësia e projekt propozimit ka qenë teknikisht dhe financiarisht më e ulët në krahasim me projektet e përzgjedhura për financim. 
Kushtet rreth zbatimit të projektit pas miratimit të grantit 
Pas marrjes së vendimit për miratimin e grantit, individit/ biznesit, projekti i së cilës është miratuar, i ofrohet një kontratë për zbatimin e projektit. Para se të nënshkruajë kontratën dhe nëse është e nevojshme, Bashkia ka të drejtë t’i kërkojë organizatës modifikime të caktuara në projekt për ta harmonizuar atë me rregullat dhe procedurat e zbatimit të projektit.

LISTA E SHTOJCAVE 

Shtojca 7  Projekt Propozimi  

Shtojca 8  Formulari i  të dhënave bankare
Shtojca 9  Lista e kontrollit
6

